
ᐊᔾᔨᒌᑎᑦᓯᖃᑦᑕᕐᓂᖅ  
 
ᐱᔾᔪᑎᖓ 

 
1. ᑖᓐᓇ ᑎᓕᓯᔾᔪᑎ ᓇᓗᓇᐃᔭᐃᔪᖅ ᒪᓕᒐᕐᓂᑦ ᐱᔾᔪᑎᒋᑦᓱᒍ ᐊᔾᔨᒌᑎᑦᓯᖃᑦᑕᓂᕐᒥᑦ.  

 
ᐊᑐᖅᑕᐅᓂᖓ 

 
2. ᑖᒃᑯᐊ ᒪᓕᒃᑕᐅᕙᒃᑐᑦ ᐊᑐᖅᐳᑦ ᑕᒪᐃᓐᓄ ᐃᖅᑲᓇᐃᔭᖅᑎᓕᒫᓄᑦ ᓄᓇᕗᒻᒥᑦ ᒐᕙᒪᒃᑯᓐᓂᑦ. 

 
ᑐᑭᖏᑦ 

3. ᐃᓚᖏᑦ ᓇᒻᒥᓂᖏᑦ ᑐᑭᖃᖅᐳᖅ  

a. ᐊᐃᑉᐸᖓ (ᐃᓚᒋᔭᐅᑦᓱᓂ ᐃᓄᒃ ᑲᑎᑎᑕᐅᒪᔪᖅ ᐊᓯᐊᓄᑦ ᐃᓄᒻᒧᑦ ᐃᓪᓗᒥᐅᖃᑎᓕᓪᓘᓐᓃᑦ 

ᐊᓯᐊᓂᑦ ᐃᓄᒻᒥᑦ ᑲᑎᑎᑕᐅᒪᖏᒃᑲᓗᐊᖅᓱᑎᒃ) ᐃᖅᑲᓇᐃᔭᖅᑎᒥᑦ;   

b. ᓄᑕᕋᖅ (ᐃᓚᒋᔭᐅᓪᓗᓂ ᓄᑕᕋᖅ ᑕᐃᑦᓱᒪ ᖃᐅᔨᒪᔭᐅᑎᑖ ᐱᔾᔪᑎᒋᔭᐅᔪᖅ ᓄᑕᕋᕆᔭᐅᓂᕐᒥᓂᒃ 

ᐃᓚᒥᓄᑦ ᓇᖕᒥᓂᕆᔭᒥᓄᑦ), ᕿᑐᕐᖓᑦᓴᖅ, ᐊᖓᔪᖅᑳᕆᔭᐅᔪᖅ, ᐊᓈᓇᑦᓴᖅ/ᐊᑖᑕᑦᓴᖅ, 

ᐊᓈᓇᑦᓯᐊᖅ/ᐊᑖᑕᑦᓯᐊᖅ, ᐃᕐᖑᑕᖅ ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔭᖅᑏᐅᓪᓘᓐᓃᑦ ᐊᐃᑉᐸᖓᑕ; 

c. ᐊᐃᑉᐸᖓ ᑕᐃᔭᐅᓯᒪᔪᖅ (B-ᒥ); ᐊᒻᒪᓗ  

d. ᐃᓚᖓᑦ ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔭᖅᑎᐅᓪᓘᓐᓃᑦ ᐊᐃᑉᐸᖓ ᑕᕝᕙᓂᑦᓴᐃᓐᓇᖅ 

ᐃᓪᓗᒥᐅᖃᑎᖓ ᐃᖅᑲᓇᐃᔭᖅᑎᐅᑉ.  

4. ᐊᐃᑉᐸᕇᑐᐃᓐᓇᖅᑕᖓ ᑐᑭᖃᖅᑐᖅ ᒪᕐᕉᒃ ᐊᐃᑉᐸᕇᑐᐃᓐᓇᖅᑑᒃ, ᐃᓪᓗᒥᐅᖃᑎᒌᓯᒪᑉᐸᑎᒃ 

ᐃᓪᓗᒥᐅᖃᑎᒌᓚᐅᖅᓯᒪᓐᖏᒃᑲᓗᐊᖅᐸᑎᓪᓘᓐᓃᑦ, ᑕᑯᖃᑦᑕᐅᑎᔫᒃ ᐊᒻᒪᓗ ᐃᓅᓯᕐᒥᓂ ᐊᕕᑦᓱᐃᑦᑑᒃ 

ᑎᑭᐅᑎᓯᒪᒻᒪᕆᓕᖅᓱᑎᒃ ᐊᐃᑉᐹᑕ ᐃᓅᓯᕆᔭᖓ ᐊᒃᑐᐃᓯᒪᓂᐅᓴᑐᐃᓐᓇᓕᖅᓱᓂ ᐊᐃᑉᐹᑕ ᐃᓅᓯᖓᓂᒃ 

ᐃᓕᖅᑯᓯᖓᓂᓪᓘᓐᓃᑦ. 

ᐋᖅᑭᑦᑕᐅᓯᒪᔪᑦ 
 

5. ᐃᖅᑲᓇᐃᔭᖅᑏᑦ ᐃᒪᐃᒋᐊᖃᖏᑦᑐᖅ, ᐃᖅᑲᓇᐃᔭᖅᑎᓪᓗᒋᑦ ᒐᕙᒪᒃᑯᓐᓂᑦ ᓄᓇᕗᒻᒥᑦ, ᐊᖏᕈᓐᓇᖅᑐᑦ 

ᐊᔾᔨᒌᑎᑦᓯᖃᑦᑕᓂᕐᒥᑦ ᐃᑲᔪᕐᓂᕐᒥᓪᓘᓐᓃᑦ ᐃᓚᖏᓐᓂᑦ ᐱᖃᑎᖏᓪᓘᓐᓃᑦ ᓇᒻᒥᓂᖁᑎᖏᓐᓂᓪᓘᓐᓃᑦ 

ᑲᑐᔾᔨᖃᑎᒌᓐᓂᓪᓘᓐᓃᑦ ᐃᔪᒪᓂᖃᖅᑎᓪᓗᒋᑦ ᐃᓚᖏᑦ ᐱᖃᑎᖏᓪᓘᓐᓃᑦ ᓇᒻᒥᓂᖅ 

ᑮᓇᐅᔭᓕᕆᓂᕐᒧᓪᓘᓐᓃᑦ ᐱᔪᒪᔭᖃᕐᓂᕐᒥᑦ.  

6. ᐃᖅᑲᓇᐃᔭᖅᑎ ᐃᓚᒋᔭᐅᓂᐊᖏᑦᑐᖅ ᖃᓄᖅᑑᕈᑕᐅᔪᓂᑦ ᐱᔾᔪᑎᓕᓐᓂᑦ ᑎᒃᑯᐊᖅᑕᐅᓂᖓᓂᑦ ᐃᓚᖓᑕ 

ᐃᓚᖏᓐᓂᑦ ᓇᒻᒥᓂᖏᓐᓂᑦ ᐃᖅᑲᓇᐃᔮᒧᑦ ᒐᕙᒪᒃᑯᓐᓂᑦ ᓄᓇᕗᒻᒥᑦ ᐱᓯᒪᑐᐊᖅᐸᑕ ᑎᑎᖅᑲᑎᒍᑦ 

ᐱᔪᓐᓇᕐᓂᕐᒥᑦ ᑐᓪᓕᐊᑕ ᐊᖓᔪᖅᑳᖓᓂᑦ, ᐅᖃᖃᑎᖃᓚᐅᕐᓗᓂ ᑐᓪᓕᐊᓂᑦ ᒥᓂᔅᑕᐅᑉ ᑲᒪᒋᔭᖃᖅᑐᒥᑦ 

ᒐᕙᒪᒃᑯᓐᓂ ᑭᒃᑯᑐᐃᓐᓇᓄᑦ ᐱᖁᔭᕐᓂ ᑕᑯᑦᓴᐅᑎᑦᓯᓂᕐᒥᓪᓗ ᑭᖑᓂᖓᒍᑦ ᑕᐃᒫᒃ ᑭᓯᐊᓂᐅᒋᐊᖓᓂᑦ 

ᐊᑐᐃᓐᓇᕐᒥᑦ.  

7. ᐃᖅᑲᓇᐃᔭᖅᑎ ᑕᕝᕙᓂᑦᓴᐃᓐᓇᖅ ᐃᖅᑲᓇᐃᔭᕆᐊᖃᓐᖏᑦᑐᖅ ᑐᕋᐃᓐᓇᑕᖅᑐᒥᒃ ᐅᓂᒃᑳᓕᐅᖃᑦᑕᓂᐊᕐᓗᓂ 

ᐅᕝᕙᓘᓐᓃᑦ ᐊᖓᔪᖅᑳᖃᕐᓂᐊᕐᓗᓂ ᐃᓚᒥᓂᒃ ᐃᓚᒋᔭᒥᓂᒃ ᓇᖕᒥᓂᕆᓗᓂᐅᒃ ᐅᕝᕙᓘᓐᓃᑦ ᐊᐃᑉᐸᕇᑉᐸᑎᒃ 

ᑭᓯᐊᓂ ᑎᑎᖅᑲᒃᑯᑦ ᐊᖏᖅᑕᐅᓯᒪᓗᓂ ᐊᖏᔪᖅᑳᑉ ᑐᒡᓕᐊᓄᑦ ᐅᖃᖃᑎᖃᓚᐅᕐᓗᓂ ᒥᓂᔅᑕᐅᑉ ᑐᒡᓕᐊᓂᒃ 

ᑲᒪᒋᔭᓕᒃ ᑭᒃᑯᑐᐃᓐᓇᖕᓄᑦ ᐱᔨᑦᑎᕋᖅᐸᖕᓂᖕᒧᑦ ᐱᖁᔭᖅ. 

8. ᐃᖅᑲᓇᐃᔭᖅᑏᑦ ᐃᓚᒌᑦᑐᑦ ᐃᖅᑲᓇᐃᔭᖃᑎᒌᒍᓐᓇᖅᑐᖅ ᑕᕝᕙᓂᑦᓴᐃᓐᓇᖅ ᐱᓕᕆᕝᕕᒻᒥᑦ 

ᐃᓚᒌᓐᓂᖏᓐᓄᑦ ᐱᕕᖃᖅᑎᑦᓯᖏᑉᐸᑦ ᐊᑲᐅᙱᓪᓕᐅᕈᑎᓕᐅᕐᓂᕐᒧᑦ ᐊᑐᐃᓐᓇᐅᑎᑦᓯᕕᐅᑉᐸᑕ ᐊᖏᔪᖅᑳᑉ 

ᑐᓪᓕᐊ ᖃᐅᔨᒃᑲᖅᑕᐅᑉᐸᑦ ᑎᑎᖅᑲᑎᒍᑦ ᐃᓚᒌᓐᓂᖏᓐᓂᒃ.   

ᖃᐅᔨᒋᐊᕐᕕᐅᒍᓐᓇᓂᕐᒧᑦ 

9. ᒐᕙᒪᒃᑯᓐᓂ ᑭᒃᑯᑐᐃᓐᓇᓄᑦ ᐱᖁᔭᕐᓂ S.N. 2013, c. 26 

10. ᓄᓇᕗᒻᒧᑦ ᐃᓄᓐᓂᑦ ᐱᔨᑦᓯᕋᓕᕌᖓᑕ ᓇᓗᓇᐃᒃᑯᑕᖓᑦ ᐱᒻᒪᕆᐅᒋᔭᐃᑦ ᐃᓕᖅᑯᓯᑦᑎᐊᕙᐃᓪᓗ 

ᖃᐅᔨᒃᑲᕈᓐᓇᖅᑕᐃᑦ 

11. ᑐᑭᒧᐊᑦᑎᑦᓯᔨ ᐃᖅᑲᓇᐃᔭᖅᑎᓄᑦ ᐱᓕᕆᐊᑦᓴᓄᑦ ᐃᖅᑲᓇᐃᔮᓂᓪᓗ ᖃᐅᔨᓴᕐᓂᕐᒧᑦ 

ᑮᓇᐅᔭᓕᕆᔨᒃᑯᑦ 

ᐃᖃᓗᐃᑦ, ᓄᓇᕗᑦ 

975-6211 
 


